Նախագիծ
-------------------

Արձանագրային
«Հա​յաստանի Հանրա​պե​տու​թյան մաքսային օրենսգրքում 

փոփոխություն կա​տա​րե​​լու մասին» Հայաստանի Հան​րա​-

պե​տու​թյան  օրենքի  նախագծի վերաբերյալ Հայաստանի
 Հանրապետության կառավարության եզրակացության նա-

խագծի մասին
---------------------------------------------------------------------------

Հավանություն տալ «Հա​յաստանի Հանրա​պե​տու​թյան մաքսային օրենսգրքում փոփոխություն կա​տա​րե​​լու մասին» Հա​յաս​տանի Հանրապետության օրեն​քի նախագծի վե​րաբերյալ Հա​յաս​տանի Հանրապե​տու​թյան կառավարության եզրակա​ցու​​թյան նախագծին և այն սահմանված կար​գով ներ​կա​յաց​նել Հայաստանի Հանրապե​տու​թյան Ազգա​յին Ժողով: 










Վ. Գաբրիելյան

Ամալյա Ենգոյան     ---------------------------- «       » մարտի 2011 թ.

Լիանա Հունանյան ---------------------------- «       » մարտի 2011 թ.
Արթուր Սարգսյան ---------------------------- «       » մարտի 2011 թ..

ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ԱԶԳԱՅԻՆ   ԺՈՂՈՎԻ   ՆԱԽԱԳԱՀ
պարոն  ՀՈՎԻԿ ԱԲՐԱՀԱՄՅԱՆԻՆ
Հարգելի պարոն Աբրահամյան
Ձեզ ենք ներկայացնում Հայաստանի Հանրապետության կառավարության եզրա​կա​ցու​​​թյունը Հայաստանի Հանրա​պետու​թյան Ազ​գա​յին ժողովի պատգա​մա​վորներ​ Ստյոպա Սաֆարյանի, Զարուհի Փոստանջյանի, Լարիսա Ալավերդյանի, Անահիտ Բախշյանի, Արմեն Մար​տիրոսյանի և Րաֆֆի Հովհաննիսյանի` օրենս​դրա​կան նա​խա​ձեռ​​նու​​թյան կար​գով ներ​կա​յացրած «Հա​յաստանի Հանրա​պե​տու​թյան մաքսային օրենս​գրքում փոփոխություն կա​տա​րե​​լու մասին» Հա​յաստանի Հանրա​պե​տու​թյան օրենքի նա​​խագծի վերաբերյալ:
Նախագծին կից ներկայացված տեղեկանք-հիմնավորման մեջ նշվում է «ան​հա​մա​պա​տաս​​խա​նու​թյան վե​​​րաց​ման անհրաժեշտության» մասին, սակայն հիմնավորված չէ, թե ինչ ան​​հա​մա​պա​տա​ս​​​խա​նո​ւ​թյան մասին է խոսքը: Բացի այդ, անհասկանալի է նաև, թե նա​խա​գծով առա​​ջա​ր​կ​​վող դրույթ​ներն ուժը կորցրած ճանաչելը և ավտոմեքենաների ժամանակավոր ներ​​մուծ​​​​ման` նա​խ​կի​նում գործող ընթացակարգի վերականգնումը որքանով են նպաստում  հիմ​​​​​նավորման մեջ նշ​ված «մաքսային քաղաքականության իրագործման արդյունավետ կի​​​ր​ա​ռման ​ապա​հով​մա​նը»:
Օրենսգրքի 38-րդ հոդվածում լրացված դրույթը բխում է օրենքի առաջ հավասա​րու​թյան սկզբուն​քի ապահովման և հնարավոր բոլոր սողանցքերը փակելու անհրաժեշ​տու​թյու​նից, քանի որ մինչև վերոնշյալ դրույթի գործողության մեջ մտնելն օտարերկրյա պետու​թյու​նում հաշվառված ավ​տո​մե​​քենաները, որոնք շահագործվում էին Հայաստանի Հանրապետու​թյան տարածքում, ունե​ին մի շարք արտոնություններ Հայաստանի Հանրապետությունում հաշ​վառված և մշտապես բնակվող անձանց պատկանող ավտոմեքենաների նկատմամբ: 

Մաս​նավորապես,      

  
1. «Հայաստանի Հանրապետության կառավարության և Վրաստանի կառավարության միջև մի​ջ​ազգային ավտոմոբիլային  հաղորդակցության մասին» համաձայնագրի 8-րդ հոդ​վա​ծի հա​մա​ձայն` տրանսպորտային միջոցները, այդ թվում` թեթև մարդատար ավտո​մե​քե​նա​ները, փո​խա​դար​ձու​թյան հիմունքներով ազատվում են ընդհանուր օգտագործման ավ​տո​մո​բի​լային ճա​նա​պարհներից օգտվե​լու համար սահմանված հարկերից, տուրքերից, ինչպես նաև սահ​​ման​ված բոլոր հատուկ գան​ձում​ներից,

  
2. Օտարերկրյա պետություններում հաշվառված ավտոմեքենաները Հայաստանի Հան​րա​​պե​տու​​​թյունում գտնվելու ընթացքում  չեն վճարում գույքահարկ,

 
 3. Օտարերկրյա պետություններում հաշվառված ավտոմեքենաները Հայաստանի Հան​​րա​պե​տու​​​թյունում չեն ենթարկվում տեխնիկական զննման և չեն վճարում դրա անց​կաց​ման հա​մար գանձ​վող վճարները,

  
4. «Ժամանակավոր ներմուծում» մաքսային ռեժիմով ներմուծվող օտարերկրյա պե​տու​թյուն​​նե​րում հաշվառված ավտոմեքենաները Հայաստանի Հանրապետության տարածքում ավ​տո​​տրանս​պոր​​տային միջոցների պատասխանատվության պարտադիր ապահո​վա​գրու​թյան (ԱՊՊԱ) պայմա​նա​​գիրը կարող են կնքել նվազագույնը 10 օր ժամկետով, որի իրավունքը Հա​​յաս​տանի Հանրա​պե​տու​թյու​նում հաշվառված ավտոմեքենաներին տրված չէ:



Ելնելով նշվածից` Հայաստանի Հանրապետության կառավարությունը դեմ է ներ​կա​յաց​ված նա​խա​գծի ընդունմանը:


Միաժամանակ հայտնում ենք, որ Հայաստանի Հանրապետության կառավարությունը Հա​յաստանի Հանրապետության մաքսային սահմանով «ժամանակավոր ներմուծում» ռե​ժի​մով Հայաստանի Հանրապետության քաղաքացիների և անհատ ձեռնարկատերերի կողմից ներ​​մուծ​ված տրանսպորտային միջոցների մաքսազերծմանն աջակցելու նպատակով 2011 թվա​​կանի փետրվարի 24-ին ընդունել է «Ներմուծում ազատ շրջանառության համար» մաք​սա​յին ռեժիմով մարդատար տրանսպորտային միջոցներ ներմուծող ֆիզիկական անձանց բյու​ջե​տա​յին վարկեր տրամադրելու,  Հայաստանի Հանրապետության 2011 թվականի պետական բյու​ջեում և Հայաստանի Հանրապետության կառավարության 2010 թվականի դեկտեմբերի 23-ի N 1748-Ն որոշման մեջ փոփոխություն կատարելու մասին» N 161-Ն  որոշումը, որով նա​խա​տեսված է նախ​կի​նում «ժա​մանակավոր ներ​մո​ւ​ծում» մաքսային ռեժիմով ներմուծված տրանս​պորտային միջոցների «ներ​մուծում ազատ շրջանառության համար» մաքսային ռեժի​մով վերահայտա​րա​րա​գրման ժա​մանակ հաշ​վարկ​ված մաքսային վճարների վճարման հա​մար բյուջետային ան​տո​կոս վար​կե​րի տրամադրման կարգ:



Հայտնում ենք, որ, ներկայացված օրենքի նախագիծը Հա​յաս​տա​նի Հան​​​րա​պե​​տու​թյան Ազ​գային ժողովում քննարկելիս, հարակից զեկուց​մամբ հանդես կգա Հա​​յաս​տանի Հան​​րա​պե​տու​թյան ֆի​նանսների նախարար Վաչե Գաբրիելյանը:

Կից ներ​կա​յաց​վող փաստաթղթերում տրվում է օրենքի նախագծի կարգավոր​ման ազդե​ցու​թյան գնահատականը:

 Հարգանքով`

      
   ՏԻԳՐԱՆ  ՍԱՐԳՍՅԱՆ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՇԽԱՏԱԿԱԶՄԻ ՂԵԿԱՎԱՐ

պրն. Դ. ՍԱՐԳՍՅԱՆԻՆ

Հարգելի պարոն Սարգսյան
Ի կատարումն Հայաստանի Հանրապետության վարչապետի ս.թ. փետրվարի 21-ի թիվ 02/10.4/2251-11 հանձնարարականի` Հայաստանի Հանրապետության ֆինանսների նա​խա​րա​րու​թյունը Հայաստանի Հանրապետության կառավարությանն առընթեր պետական եկամուտների կոմիտեի հետ համատեղ ուսում​նասիրել է Հայաստանի Հանրապետության Ազգային Ժո​ղո​վի մի շարք պատ​գա​մա​վոր​նե​րի կողմից օրենսդրական նախաձեռնության կարգով նե​ր​կա​​​​յացված «Հայաստանի Հան​րա​պե​տու​թյան մաքսային օրենսգրքում փոփոխություն կա​տա​​​րելու մասին» Հայաստանի Հան​րա​պե​տու​թյան օրենքի նախագիծը եւ հայտնում է հետեւյալը:

Ներկայացված տեղեկանք-հիմնավորման մեջ նշված է «ան​հա​մա​պա​տաս​խա​նու​թյան վե​​​րաց​ման անհրաժեշտության» մասին, սակայն հիմնավորված չէ, թե ինչ ան​հա​մա​պա​տա​ս​​​խա​նո​ւ​թյան մասին է խոսքը: Բացի այդ, անհասկանալի է նաեւ, թե նախագծով առա​​ջա​ր​կ​​վող դրույթ​ներն ուժը կորցրած ճանաչելը եւ ավտոմեքենաների ժամանակավոր ներ​մուծ​​​​ման` նա​խ​կի​նում գործող ընթացակարգի վերականգնումը որքանով են նպաստում  հիմ​​​​նավորման մեջ նշ​ված «մաքսային քաղաքականության իրագործման արդյունավետ կի​​​ր​ա​ռման ​ապա​հով​մա​նը»:

Միաժամանակ հայտնում ենք, որ օրենսգրքի 38-րդ հոդվածում լրացված դրույթը բխում է օրեն​քի առաջ հավասարության սկզբունքի ապահովման եւ հնարավոր բոլոր սո​ղանց​ք​ն​երը փա​կելու անհրաժեշտությունից, քանի որ մինչ վերոնշյալ դրույթի գոր​ծող​ու​թյան մեջ մտնելն օտար​երկրյա պետությունում հաշվառված ավտոմեքենաները, որոնք շա​հա​​​գործվում էին Հա​յաս​տանի Հանրապետության տարածքում, ունեին մի շարք ար​տո​նու​թյուն​​ներ Հայաստանի Հան​րապետությունում հաշվառված եւ Հայաստանի Հան​րա​պե​տու​թյան անձին պատկանող ավ​տո​մե​քենաների նկատմամբ:

Մասնավորապես.      

-<<Հայաստանի Հանրապետության կառավարության եւ Վրաստանի կառավարության մի​ջեւ միջազգային ավտոմոբիլային  հաղորդակցության մասին>> համաձայնագրի 8-րդ հո​դ​վածի հա​մաձայն` տրանսպորտային միջոցները, այդ թվում` թեթեւ մարդատար ավ​տո​մե​քե​նաները, փ​ոխ​ադարձության հիմունքներով ազատվում են ընդհանուր օգտագործման ավ​​տո​մոբիլային ճա​նա​պարհներից օգտվելու համար սահմանված հարկերից, տուրքերից, ինչ​պես նաեւ սահ​ման​​ված բոլոր հատուկ գանձումներից,

-Օտարերկրյա պետություններում հաշվառված ավտոմեքենաները Հայաստանի Հան​րա​​​պե​տու​թյունում գտնվելու ընթացքում  չեն վճարում գույքահարկ,

-Օտարերկրյա պետություններում հաշվառված ավտոմեքենաները Հայաստանի Հան​րա​պե​տու​թյունում չեն ենթարկվում տեխնիկական զննման եւ չեն վճարում դրա անց​կաց​ման համար գանձ​վող վճարները,

-«Ժամանակավոր ներմուծում» մաքսային ռեժիմով ներմուծվող օտարերկրյա պե​տու​թյուն​​նե​րում հաշվառված ավտոմեքենաները Հայաստանի Հանրապետության տարածքում ավ​տո​տրանս​պորտային միջոցների պատասխանատվության պարտադիր ապա​հո​վա​գրու​թյան (ԱՊՊԱ) պայմանագիրը կարող են կնքել նվազագույնը 10 օր ժամկետով, որի իրա​վուն​​քը Հա​յաս​տանի Հանրապետությունում հաշվառված ավտոմեքենաներին տրված չէ:

Միաժամանակ հայտնում ենք, որ խնդրո առարկա հարցի լուծման նպատակով Հա​յաս​տա​​նի Հանրապետության ֆինանսների նա​խա​​րարության կողմից մշակվել եւ օրեն​ս​դրու​թյամբ սահ​մանված կարգով շրջանառության մեջ է դրվել <<Ներմուծում ազատ շր​ջա​նա​ռու​թյան հա​մար>> մաքսային ռեժիմով մարդատար տրանս​​պորտային միջոցներ ներ​մո​ւ​ծող ֆիզիկական ան​ձանց բյուջետային վարկեր տրա​մա​​դրելու, Հայաստանի Հան​րա​պե​տու​թյան 2011 թվականի պե​տական բյուջեյում փո​փո​խու​​թյուն կատարելու եվ Հայաստանի Հան​րապետության կա​ռա​վա​րու​թյան 2010 թվա​կա​նի դեկտեմբերի 23-ի N 1748-Ն որոշ​ման մեջ փոփոխություն կատարելու մա​սին>> Հա​յաս​տա​​​նի Հան​րապետության կա​ռա​վա​րու​թյան որոշման նախագիծը, որը ըն​դուն​վել է Հա​յաս​տա​նի Հանրապետության կա​ռա​վա​րու​թյան ս.թ. փետրվարի 24-ին կայացած նիս​տում: Հարկ է նշել, որ նշված որոշման նախագծով առաջարկվում է սահմանել նախ​կի​նում <<ժա​մանակավոր ներ​մո​ւ​ծում>> մաքսային ռեժիմով ներմուծված տրանսպորտային միջոցների <<ներ​մուծում ազատ շրջանառության համար>> մաքսային ռեժիմով վերահայտարարագրման ժա​մանակ հաշվարկված մաքսային վճարների վճարման համար բյուջետային անտոկոս վար​կե​րի տրամադրման կարգ:


ՀԱՐԳԱՆՔՈՎ`                                                                  Վ. ԳԱԲՐԻԵԼՅԱՆ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ԿԱՌԱՎԱՐՈՒԹՅԱՆ ԱՇԽԱՏԱԿԱԶՄԻ ՂԵԿԱՎԱՐ
Երևան, Կառավարական տուն 1

1. ՀՀ ֆինանսների նախարար 

        պարոն Վաչե Գաբրիելյանին (հավաք)

  ՀՀ արդարադատության նախարար
        պարոն Հրայր Թովմասյանին
  ՀՀ ԿԱ պետական եկամուտների կոմիտեի նախագահ 

        պարոն Գագիկ Խաչատրյանին 
-----------------------------------------------------------------------------------------     

       ՀՀ վարչապետի հանձնարարությամբ` խնդրում եմ քննության առնել և ներկայացնել եզ​​րա​​կացություն, նշելով կառավարության որոշման կամ այլ իրա​վա​կան ակտի ըն​դունման անհրաժեշտության դեպքում դրանց ընդուն​ման նա​խա​տես​վող ժամկետները:  

     Ժամկետ` 5 օր:

2.  ՀՀ ֆինանսների նախարար 

          պարոն Վաչե Գաբրիելյանին (հավաք) 
     ՀՀ առողջապահության նախարար
          պարոն Հարություն Քուշկյանին
     ՀՀ էկոնոմիկայի նախարար
           պարոն Տիգրան Դավթյանին 

     ՀՀ արդարադատության նախարար
           պարոն Հրայր Թովմասյանին 

     ՀՀ աշխատանքի և սոցիալական հարցերի նախարար

           պարոն Արթուր Գրիգորյանին

     ՀՀ բնապահպանության նախարար
           պարոն Արամ Հարությունյանին 

--------------------------------------------------------------

     ՀՀ վարչապետի հանձնարարությամբ` խնդրում եմ քննության առնել և տա​լ ՀՀ օրենքի նախագծի ազդեցության գնա​հա​տա​կանը։

     Ժամկետ` 10 օր:

Տիկին Ամալյա Ենգոյանին
տիկին Լիանա Հունանյան
պարոն Արթուր Սարգսյանին
-------------------------------------------

         Խնդրում եմ ամփոփել եզրակացությունները
 և պատրաստել պատասխանի նախագիծ: 

        Ժամկետ` 3 օր:

Դավիթ Սարգսյան
.......-ը .................-ի, 20....... թ.

հ/հ..........................

Կատարող. Տիգրան սարգսյան
Հեռ. 515733

Նախագիծ
Պ-1089-17.02.2011-ՏՀ-010/0
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՕՐԵՆՔԸ

Հայաստանի Հանրապետության մաքսային օրենսգրքում փոփոխություն կատարելու մասին
Հոդված 1. Հայաստանի Հանրապետության 2000 թվականի հուլիսի 6-ի մաքսային օրենսգրքի 38-րդ հոդվածի երրորդ եւ չորորդ պարբերությունները հանել: 

Հոդված 2. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը: 
ՀԻՄՆԱՎՈՐՈՒՄ 

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄԱՔՍԱՅԻՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ՆԱԽԱԳԾԻ ԸՆԴՈՒՆՄԱՆ 
Սույն օրենսդրական նախագծի ընդունումը պայմանավորված է 2010 թվականի դեկտեմբերի 12-ին Հայաստանի Հանրապետության Ազգային ժողովի կողմից ընդունած «Հայաստանի Հանրապետության մաքսային օրենսգրքում փոփոխություններ եւ լրացումներ կատարելոււ մասին» Հայաստանի Հանրապետության ՀՕ-25-Ն օրենքի 5-րդ հոդվածի դրույթներով սահմանված` «ժամանակավոր ներմուծում» մաքսային ռեժիմի հետ կապված իրավահարաբերությունների կարգավորմամբ եւ անհամապատասխանության վերացման անհրաժեշտությամբ: Նախագծով նախատեսվում է մաքսային օրենսգրքից հանել դրույթը, ըստ որի` Հայաստանի Հանրապետությունում մշտապես հաշվառված կամ մշտապես բնակվող անձանց, ինչպես նաեւ` Հայաստանի Հանրապետությունում պետական գրանցում ստացած անհատ ձեռնարկատերերի եւ կազմակերպությունների կողմից ԱՏԳ ԱԱ 8702 եւ 8703 ծածկագրերին դասվող ապրանքների տեղափոխումը Հայաստանի Հանրապետության մաքսային սահմանով «ժամանակավոր ներմուծում» մաքսային ռեժիմով թույլատրվում է մեկ տարվա ընթացքում միայն երկու անգամ` տասնհինգ օրը չգերազանցող ժամկետով: Նախագծով կապահովվի մաքսային քաղաքականության իրագործման արդյունավետ կիրառումը եւ ազգային տնտեսության զարգացմանն ուղղված տնտեսական քաղաքականության խնդիրների իրագործումը, ինչպես նաեւ` ազգաբանկչության սոցիալական աջակցությունը: 
	Հոդված 38.
	«Ժամանակավոր ներմուծում» մաքսային ռեժիմի կիրառման սահմանափակումները


Ժամանակավոր ներմուծումը թույլատրվում է պայմանով, որ ապրանքները կարող են նույնականացվել մաքսային մարմնի կողմից՝ «վերաարտահանում» մաքսային ռեժիմով դրանց հետագա արտահանման ժամանակ:

Եթե ապրանքների ժամանակավոր ներմուծման նկատմամբ Հայաստանի Հանրապետության այլ պետական մարմինների կողմից կիրառվում են Հայաստանի Հանրապետության օրենսդրությամբ նախատեսված ոչ սակագնային կարգավորման միջոցներ, ապա ապրանքների ժամանակավոր ներմուծումը չի կարող թույլատրվել (կամ ժամանակավոր ներմուծման թույլտվության ժամկետը չի կարող երկարաձգվել) ավելի երկար ժամկետներում, քան ոչ սակագնային կարգավորման այդ միջոցներով նախատեսվածներն են:

Հայաստանի Հանրապետությունում մշտապես հաշվառված կամ մշտապես բնակվող անձանց, ինչպես նաև Հայաստանի Հանրապետությունում պետական գրանցում ստացած անհատ ձեռնարկատերերի և կազմակերպությունների կողմից ԱՏԳԱԱ 8702 և 8703 ծածկագրերին դասվող ապրանքների տեղափոխումը Հայաստանի Հանրապետության մաքսային սահմանով «Ժամանակավոր ներմուծում» մաքսային ռեժիմով թույլատրվում է մեկ տարվա ընթացքում միայն երկու անգամ` տասնհինգ օրը չգերազանցող ժամկետով,

Սույն հոդվածի իմաստով մշտապես բնակվող է համարվում Հայաստանի Հանրապետությունում վերջին մեկ տարվա ընթացքում ընդհանուր առմամբ 180 և ավելի օր գտնվող անձը:

(38-րդ հոդվածը խմբ. 24.12.04 ՀՕ-66-Ն. լրաց. 22.12.10 ՀՕ-25-Ն)
